
ítróttur
Páll skorar hvørja ferð Toppskjúttin í fjør, Páll A. 
Klettskarð, skoraði eitt av KÍ málunum leygardagin. Hetta 
var fjórði landskappingardysturin á rað, at hann var millum 
málskjúttarnar. Í 25. umfari í fjør spældu EB/Streymur og KÍ 1-1. 
Tá skoraði Páll ikki. Síðani hevur hann skorað í øllum dystunum.

Langt síðani seinast NSÍ hevur nú spælt seks landskappingar
dystir á rað, uttan at tað hevur eydnast at vinna fulla úrtøku. 
Í ár hevur liðið tapt tepurt ímóti bæði Víkingi og KÍ. Í fjør fekk 
NSÍ bara eitt stig burturúr fýra teimum seinastu umførunum. 
Tað var í málleysa javnleikinum í 26. umfar ímóti B36.

Fótbóltur effodeildin

ÍF og KÍ hava fingið fult
Felags fyri fremstu liðini var, at 
tey hesa ferð vunnu fulla úrtøku í 
torførum avbjóðingum á útivølli

Jóannes Hansen

Hetta var sera kærkomið 
og úrslitið av góðum hug­
burði og liðavriki. Tað segði 
KÍ liðformaðurin Hjalgrím 
Elttør, tá ið hann og liðfel­
agarnir leygardagin høvdu 
vunnið 3-2 á útivølli ímóti 
NSÍ.

Liðformaðurin átti sjálvur 
sín stóra lut í sigrinum. Hann 
legði upp til 2-1 málið, sum 
Páll A. Klettskarð skoraði, 
og tá ið Klæmint A. Olsen 
hevði javnað til 2-2, og NSÍ 
hevði hug at stríðast fyri at 
vinna fulla úrtøku, tók KÍ 
liðformaðurin søkina í egnar 
hendur. NSÍ verjan drálaði, 
og so sendi Hjalgrím Elttør av 
brotsteigarmarkinum bóltin 
dygst inn við stólpanum, og 
harvið hevði KÍ annað viku­
skiftið á rað vunnið fulla úr­
tøku. Álitisfulli verjukendi 
miðvallarin Atli Danielsen 
setti hol á við fínum fløtum 
skoti úr 19 metrum, og Jann 
Martin Mortensen javnaði 
til 1-1, eftir at NSÍ hevði spælt 
seg ígjøgnum í vinstru og 
lagt til handara stólpan.

Í Klaksvík fegnaðust tey 
um FM í kvinnuflogbólti og 

sigurin í Runavík, og í Fugla­
firði fegnaðust tey um FM í 
mansflogbólti og 2-1 sigurin 
í Streymnesi. Aðra staðni í 
blaðnum verður greitt nærri 
frá tí dystinum.

Oddbjørn Joensen var illa 
nøgdur við arbeiðsavrikið 
hjá sínum monnum í 1-1 janv­
leikinum ímóti B36. HB legði 
fyri sum eitt óløgið á Argjum, 
og eftir stórt korter var alt 
avgjørt, tá ið støðan var 3-0 
til HB. Keita minkaði um 
munin til 3-1.

– Fyrsta korterið rendu 
teir okkum fullkomumliga 
um koll, og hóast vit leikliga 
reistu okkum og vístu góðan 
hugburð síðsta tíman, so 
megnaðu vit ikki at hótta 
HB leiðsluna, staðfesti Sámal 
Erik Hentze, fyrrverandi 
HB venjarin sum nú hevur 
ábyrgdina á Argjum.

AB venjarin flutti mið­
skeiðis í 1. hálvleiki Sorin 
Anghel úr miðverjuni og 
fram á miðvøllin, og tað tókt­
ist rigga væl.

B36 setti fríggjakvøldið 
Víking orduliga upp á pláss. 
Góði hugburðurin og ágang­
andi spælið frá HB dyst­
inum sást aftur, og tað hev­
ur stóran týdning, at Lukasz 
Cieslewicz, sum í fjør var 
nógv skaðaplágaður, er 
komin fyri seg aftur. Hann 
setti hol á burtur úr ong­
um, og hann staðfesti 4-0 
sigurin. Súni Olsen skoraði 
aftur hesa ferð frágera gott 
frísparksmál.

Í Sørvági vann heimaliðið 
4-1 á TB, sum tykist fáa tunga 
mótbrekku í royndini at 
halda tørn um plássið í bestu 
deildini.

joannes@sosialurin.fo

Myndir: Álvur Haraldsen

Hjalgrím Elttør skoraði 
sigursmálið hjá KÍ, sum við 

sigri í Runavík er topplið 
eftir tvey tey fyrstu umførini

Mynd: ÁLvur Haraldsen

Stórform
Varðaliðskiparin hjá B36, Súni 
Olsen, var í essinum móti gomlu 
liðfeløgunum úr Víkingi


